
INFORMATIKA VA AXBOROT TEXNOLOGIYALARI FANINI O‘QITISH 

METODIKASI VA UNING O‘QITISH TENDENSIYALARI 

F.R.Karimov, 

BuxDU, “Amaliy matematika va dasturlash 

texnologiyalari” kafedrasi o‘qituvchisi 

Informatika va axborot texnologiyalari fanini o‘qitish quyidagi maqsadni ko‘zda 

tutadi: 

Bo‘lajak o‘qituvchilarni informatika va axborot texnologiyalari fanini ijodiy 

o‘qitish va o‘zlarining amaliy faoliyatlarida yangi pedagogik va axborot 

texnologiyalarini qo‘llash bo‘yicha bilim, ko‘nikma va malakalari bilan qurollantirish; 

Bo‘lajak o‘qituvchilarni informatika va axborot texnologiyalari sohasi bo‘yicha 

turli-tuman shakldagi sinf va sinfdan tashqari ishlarni tashkil etish va o‘tkazishga 

tayyorlash; 

Bo‘lajak o‘qituvchilarni ta’lim sohasini axborotlashtirishning yo‘llari va ulkan 

istiqbollari haqidagi tasavvurlarini rivojlashtirish hamda chuqurlashtirish. 

Bo‘lajak informatika va axborot texnologiyalari fani o‘qituvchisi «Informatika va 

axborot texnologiyalari» fanining ahamiyatini, uning mazmunini ajratish tamoyillarini, 

shuningdek, uning boshqa fanlar bilan aloqadorligini tushunishi zarur. 

“Informatika va axborot texnologiyalari” fani bo‘yicha talabalar quyidagi 

bilimlar bilan qurollangan bo‘lishi zarur: 

- informatika va axborot texnologiyalari haqida tushunchalar; 

- informatika va axborot texnologiyalarining har bir inson hayotidagi va 

jamiyatning rivojidagi roli; 

- informatikaning texnik va dasturiy vositalarining mohiyati va didaktik 

imkoniyatlari; 

- yangi pedagogik va axborot texnologiyalari va ularning o‘quv-tarbiya jarayonida 

qo‘llash. 

Informatika va axborot texnologiyalari fanini o‘qitishdan maqsadi: 

Bo‘lajak o‘qituvchilarda informatika va axborot texnologiyalari fanini o‘qitishda 

paydo bo‘ladigan muammolarni hal qilishni tarbiyalash, mustaqil o‘quv jarayonining, 

uslubiy ijodiyotning ko‘nikmalarini shakllantirish, muammolarni maqsad, vazifa va 

fanning mazmuni bo‘yicha umumlashtirish, klassifikatsiyalashning asosiy shakllarini 

ishlab chiqish masalalarini tushuntirish, bilimlarni tekshirish va mustahkamlash, 

o‘quvchilarning yoshiga qarab alohida pedagogik  uslublarning qo‘llanilish samarasini 

tushuntirish, tekshirish va ko‘rib chiqish kabilardan iboratdir. 

Bundan tashqari, informatika va axborot texnologiyalari fanini o‘qitish jarayonida 

amaliy faoliyatga tayyorlash vazifasini to‘g‘ri hal etishga erishish uchun informatika va 

ilmiyligini axborot texnologiyalari fanini oshirish lozim. Faqatgina to‘g‘ri va chuqur 

xulosalar qila olsagina, o‘quvchilar har bir masalani yechishga tanqidiy va ijodiy 

yondasha oladilar. 

Informatika va axborot texnologiyalari fanini metodikasining xususiyatlaridan 

biri o‘quvchilarning ushbu fanning mazmunini va unga xos ilmiy izlanish usullarini 

egallash, amaliy bilimlar va ish ko‘nikmalarini egallashning usul va yo‘llarini belgilash 

masalasidir. Bularga fanning materialini o‘rganish usullari hamda zamonaviy pedagogik 

va psixologik tadqiqotlar asosida o‘quv mashg‘ulotlarini tashkil etish shakllari kiradi. 

O‘qitishning maqsadi va vazifalari o‘qitish metodini yagona ravishda 

aniqlamaydi. Ma’lum bir mazmun bir necha metod bilan o‘rganilishi mumkin. Bunda 

albatta har bir metod yordamida o‘qitish maqsadlariga erishiladi. O‘qitish metodlari 

ko‘p qirralidir. Shu sababli ham ularni ko‘plab tasniflari mavjuddir. Bu tasniflarda 

metodlar bir yoki bir nechta belgilar bo‘yicha jamlanadi. 

